Sesyon 3
Pagkakaisa at Pakikisangkot Sa Misyon, 
May Pagkapari, Pagkapropeta at Pagkahari
Panimula:
Inumpisahan natin ang seminar na ito sа pagtatanong kung anong uri ng Sambayanang Kristiyano ang makatutugon sa hamon ng panahong hinaharap natin ngayon. Bilang tugon, ang una nating ginawa ay tingnan ang kalalagayan ng lipunang ating ginagalawan. Idiniin sa atin nito na ang Sambayanang Kristiyano ay nasa lupa. Nakita natin ang malungkot at masalimuot na kalalagayan ng lupang kinatatayuan nito.
Sa pagsagot ng katanungang, anong uri ng Sambayanang Kristiyano ang kailangan natin sa ating panahon, binalikan natin si Jesus na siyang nagtatag nito. Binalikan natin ang kanyang pagkatao, ang kanyang mga paniniwala, ang kanyang mga opinyon, at kanyang mga ginawa. Nakita natin na kung ang seseryosohin natin si Hesus, siya ay isang mapanganib na gunita.
Simula ngayon, isa-isa nating tatalakayin ang mga katangian ng isang NAPAPANAHONG SAMBAYANANG KRISTIYANO, batay sa katauhan ni Kristo. Ating sisimulan ang kalikasan ng SAMBAYANANG KRISTIYANO bilang NAGKAKAISA AT NAKIKISANGKOT SA MISYON, at bilang may PAGKAPARI, PAGKAPROPETA AT PAGKAHARI.

Hakbang 1: SAMBAYANANG KRISTIYANONG MAY PAGKAKAISA

A. PAGKAKAISA SA KABILA ANG PAGKAKAIBA-IBA
Sinasabi sa atin ng Banal na Kasulatan na mapatotohanan natin ang ating pagiging Kristiyano sa pamamagitan ng ating pagkakaisa.

	**********************************************
Ipaskel ang sipi ng Juan 17:21, Mga Gawa 4:32-35.
**********************************************


Masasabi ba natin na sa ating Sambayanang Katoliko ay may pagkakaisa? Masasabi ba natin na tayo ay may iisang puso at iisang diwa?

Mag-isip tayo ng mga pagkakataong nakikita natin ang kawalan ng pagkakaisa sa Sambayanang Katoliko.
*******************************************************************
1. 	Hatiin ang mga kalahok sa maliliit na grupo. Bigyan sila ng limang minuto upang magbahaginan.
2. 	Bigyan sila ng papel upang doon isulat ang kanilang mga tugon.
3. 	Mag-uulat ang bawat grupo.
Mga inaasahang sagot:
1. 	Di-pagkakasundo ng mga "sarado-katoliko" at mga charismatic, ng mga "barn again" catholics at ng mga progresibo.
2. 	Pagkakahiwalay ng mga mayayaman at ng mga mahihirap
3. 	Di-pagkakasundo sa pamamaraan ng pagsamba
4. 	Di-pagkakasundo tungkol sa usapin ng birth control, kamatayan bilang parusa, di-pag- aasawa ng mga pari at relihiyoso.
Maraming pagkakaiba sa loob mismo ng Sambayanan. Maraming pagkakataon ng di-pagkakaisa. Hindi natin mabibigyan ito ng kalutasan ngayon. Ang mahalaga'y sinasabi sa atin ng ating Sambayanang Kristiyano siya na ang ating pananaw ay nararapat na magkaroon ng pagkakaisa sa gitna ng ating pagkakaiba-iba. Iba't-iba ang ating mga kaloob. Ngunit sa kabila ng mga ito, ang pagtawag sa atin ay ang itaguyod ang pagkakaisa sa gitna ng pagkakaiba-iba. Ang dahilan ay sapagkat kabahagi tayo ng iisang Katawan ni Kristo. (PCP 11 #91-94)
B. 	PAGKAKAPANTAY-PANTAY
Ang pagkakapantay-pantay ay isa pa ring hamon sa atin upang maging Sambayanban ng pagkakaisa. Titingnan natin ngayon ang ilang grupo ng mga Kristiyano na dito'y tahasan nating makikita ang kawalan ng pagkakapantay-pantay. Ang mga ipakikita sа atin ay mga halimbawa lamang at hindi natin balak talakayin ang lahat ng sitwasyon ng di-pagkakapantay- pantay.
1. Pagkakaiba-iba
*****************************************************************************
a. Ipaskel sa pisara ang poster #1, #2. at #3.
b. Itanong kung ano ang nakikita sa mga ito.
k. Itanong: Masasabi nating magkakaiba ang mga taong ito sa maraming kadahilanan. Sa inyong tingin, anu-ano ang kanilang pagkakaiba sa bawat isa. Sagutin natin ito sa tatlong aspekto: pampulitika, pang-ekonomiya at pangkultura't panlipunan. 
Pampulitika. Ano ang mga kaibahan ng mga taong ito pagdating sa usapin ng kapangyarihang pampulitika? Sino ang mas nakaiimpluwensiya sa pamahalaan, sa paggawa at pagsasakatuparan ng batas, pagbibigay ng katarungan? at sa
Pang-ekonomiya. Sino sa kanila ang may yaman,
o may pera, o mas malaki ang kinikita, ang may mas magandang hanapbuhay? Paano kaya ang kanilang pagkakaiba sa pamamagitan paggastos ng pera? ng
Pangkultura at panlipunan. Anu-ano kaya ang pagkakaiba ng kanilang mga pinahahalagahan, pananaw, uri ng paglilibang at ng pananamit?
d. Hatiin ang grupo sa tatlo (anim o siyam ayon sa kanilang laki). Tatalakayin ng bawat grupo ang mga aspektong nabanggit.
e. Bigyan ng sampung minuto para dito.
f. Pag-uulat (15 minuto)
2. PAGKAKATULAD
Nakita natin ang kanilang pagkakaiba-iba (na napakarami). Iisipin naman natin ngayon ang kanilang pagkakatulad. Pagaganahin natin ang ating mga isipan dahil mukhang may kahirapang masumpungan ang mga ito. Magpapadamihan tayo ng maiisip na sagot.
1. Bumalik sa dating grupo. May sampung minuto para sa pagbabahaginan.
2. Mag-uulat ang bawat grupo.
Mga inaasahang sagot:
1. dangal
2. karapatang pantao
3. kapwa umiibig
4. sa aspektong biolohikal at pisikal (paghinga, pagtawa, pagkalungkot, etc.)
Nakita natin ang pagkaiba-iba ng tatlong ito (na marami), ngunit nakita natin ang kanilang pagkakapare- pareho. Itinuturo sa atin ng ating Sambayanang Kristiyano na tayong lahat, bagamat may pagkakaiba-iba ay magkakatulad o pantay-pantay ang DANGAL sa paningin ng Diyos. Dahil dito, pantay-pantay din ang ating mga karapatan. Hindi kailan man masasabi ng isang mayaman na mas tao o may mas may karapatan siya kaysa sa mga taong mahihirap dahil lamang sa kaniyang yaman, pinag- aralan o kapangyarihan. Hindi rin masasabi na ang pari o madre ay mas mataas ang kanilang antas kabanalan kaysa sa mga "pangkaraniwang tao" dahil lamang sa kanilang "kabanalan," o uri ng pamumuhay. Hindi natin masasabing mas mataas na uri ng pamumuhay ang pagpapari o pagmamadre kaysa sa pag-aasawa. Itinuturo ng ating Sambayanan na ang lahat ay pantay-pantay. Ngunit alam nating hindi ganito ang ating nakikita o nararanasan.
	***************************************************************************
Magbigay ng ilang halimbawa sa pang-araw-araw na buhay ng pagtatangi-tangi o diskriminasyon sa mahihirap ng mga mayayaman; pari/relihiyoso, layko. 
**************************************************************************** 
Ang unang pagtawag sa atin bilang isang NAPAPANAHONG SAMBAYANANG KRISTIYANO ay ang maging Sambayanan ng pagkakaisa. Hindi natin mabibigyang patotoo ang pagkakaisa kung walang pagkakapantay-pantay. (PCP II #89-91, 95)

Hakbang 2:		PAKIKISANGKOT SA MISYON
Lahat ng binyagan , dahil bahagi sila ng iisang Sambayanan, ng Sambayang nagkakaisa ay mayroong magkabalikat na pananagutan (shared responsibility) sa misyon nito na dili’t walang iba kundi ang itaguyod ang pamamayani na pag-ibig at katarungan ng Diyos dito sa daigdig. Ang bawat isa sa ang Diyos dito sa ay may maibibigay, may maitutulong, sa pagsasakatuparan ng misyong ito. Ang bawat isa ay may pananagutan na makilahok sa misyong ito ng Sambayanang Kristiyano. Dala ng ating pagiging binyagan ang pananagutan na itaguyod ang misyong ito.
1. Magbigay ng halimbawa ng hindi pakikilahok ng ilan sa misyong ito ng Sambayanan dahil "pampari lamang ito,” dahil may maling paniniwala na sapat na ang pagsisimba at pagrorosaryo bilang tanda ng pakikilahok natin sa Sambayanang o dala ng paniniwala na wala naman tayong kakayahan para makilahok sa misyon nito. (PCP 11 #98-101)

2. Ipaskel ang poster ng paksa: PAKIKISANGKOT SA MISYON. Isulat sa pisara ang pumapangalawang paksa: MAGKABALIKAT NA PANANAGUTAN. Bigyan ng buod ang bahaging ito sa pamamagitan ng paglilinaw ng dalawang salitang ito.

Itinayo ang Sambayanang kristiyano upang paglingkuran ang daigdig para magmasyon dito. Ang misyon nito ay ang papanuutin ang Mabuting Balita sa lahat ng sulok ng daigdig at pabayaang pepanibaguhin ang lahat ng aspekto nito, nang sa gayo y maging buhay daigdig. (PCP JJ #104) eng paghahari ng Diyos dito sa

Ngayong nakita na natin na ang mga taong ito (ituro ang poster) ay pantay-pantay ang dangal, at ang bawat isa ay magkabalikat sa pananagutan sa misyon ng Sambayanang kristiyano, titingnan naman natin ngayon kung paanong ang bawat isa ay makatutulong sa pagtataguyod ng paghahari at katarungan ng Diyos.

Groupwork

1. Bumalik sa dating grupo. Itanong: Paano na ang relihiyoso, mayaman, o mahirap ay maka-tutulong sa pagtataguyod ng misyon ng Sambayanan sa pamamagitan ng kanilang pang-araw-araw na buhay?

2. Magbibigay ng tigtatatlong sagot ang bawat grupo. (Maaaring mas higit sa tatlo batay sa dami ng grupo.) May sampung minuto para gawin ito.

3. Isulat sa mga piraso ng papel ang kanilang sagot.

4. Ipapaskel ang sagot kasabay ang pag-uulat.

5. Bigyang-diin na ang bawat isa, maging sino man siya, ay mayroong kaloob na maihahandog para sa misyon.

Hakbang 3:

SAMBAYANANG KRISTIYANONG MAY PAGKAPARI, PAGKAPROPEТА, АТ РAGKAHARI 

Upang maisakatuparan natin ang ating misyon, saan man tayo naroroon, ginawa tayo ni Jesus na maging pari, propeta at hari

Ang ating pagkapari ay nauukol sa ating pagsasakripisyo at pamumuhay na banal.

Ang ating pagkapropeta ay may kinalaman sa pagpapahayag ng katotohanan, sa paninindigan sa mga maka-Kristiyanong paniniwala at paninindigan, sa pagbubunyag ng mga katiwalian sa lipunan.

Ang ating pagkahari ay may kinalaman sa paglilingkod, sa paghuhugas ng paa ng iba at pagpapakumbaba. (PCP 11, #116-121)
_____________________________________________________________________________
Ipaskel ang mga posters ng mga may guhit na salita habang binabanggit ang kahulugan ng mga ito.


Titingnan natin sakatuparan ang ngayon kung pagiging Sambayanang pagkapart, pagka-propeta.at pagkahari. paano natin saisa Kristiyanong may

Roleplay:

Ibigay ang inihandang sitwasyon grupo tatlo o anim ayon kalahok). sa bawat dami ng mga

Pagkapari

Sitwasyon ng panunuhol sa opisina

11. Pag-iwas sa mga bisyo.

b. Pagkapropeta.

1. kuwentuhan ng nagtai-tsismisan.

11. kuwentuhan ng pagpili ng tamang uri ng paglilibang.

Pagkahari

1. pakikitungo ng isang kapitalista sa kanyang mga manggagawa

pakikitungo ng isang amo sa kanyang nga "maids."

2. May 15 minuto para ihanda ang mga dula-dulaan ng bawat grupo.

3. Itatanghal ang mga dula-dulaan sa loob ng limang minuto bawat grupo.

Hakbang 4:

Pagbubuod

Bigyan ng pagbubuod ang naganap Ipagbigay-alam ang susunod na paksa. na sesyon.










